
Har Claude Wiseler
President vun der Deputéiertechamber
19, um Krautmaart

L-1728 Létzebuerg
Létzebuerg, de 16. Juni 2026
Har President,

esou wéi den Artikel 81 vum Chambersreglement et virgesdit, bieden ech lech, dés dréngend
parlamentaresch Fro un den Har Finanzminister an un den Har Wirtschaftsminister weiderzeleeden.

Op Basis vum “Reglement (UE) 2026/382 du Conseil du 11 février 2026 modifiant le réglement (CE) n°
1186/2009 en ce qui concerne la suppression de la franchise douaniére fondée sur un seuil” triede vum
1. Juli un och zu Létzebuerg nei Douanestariffer a Kraaft, déi virleefeg bis zum 1. Juli 2028 géllen. Op all
(énnerschiddlech) Wuer an engem Waert vu manner wéi 150 Euro, déi aus engem Dréttstaat importéiert
gétt, gi pauschal drai Euro Zoll erhuewen, ob déi duerno och déi 17 Prozent national TVA ze bezuele
sinn. Deen Opschlag gétt falleg, onofhdngeg dovun, ob eng Wuer e Waert vun zum Beispill fénnef oder
149 Euro huet. Wuere mat engem gerénge Waert kénnen sech doduerch iwwerproportional verdeieren.
Zu Létzebuerg ginn déi Kaschte vis-a-vis vum Staat deelweis duerch d’POST an aner Déngschtleeschter
an deem Beraich virgestreckt an dem Client spéider facturéiert.

An deem Zesummenhang géif ech der Regierung gar dés dréngend Froe stellen:

1) Huet de Létzebuerger Vertrieder am EU-Ministerrot dés Reegelung matgestémmt? Falls jo, op
Basis vu wéi engen Argumenter?

2) Géllen dés Tariffer fir Wueren, déi vum 1. Juli u bestallt ginn oder nodréiglech fir samtlech
Wueren, déi vum 1. Juli u geliwwert ginn?

3) Sinn d’POST an aner privat Déngschtleeschter op déi Emstellung virbereet, fir se plinktlech zum
1. Juli ze applizéieren? Sinn si technesch a personell esou opgestallt, datt et net zu Verzogerunge
bai der Ausliwwerung kénnt? Falls net, bis wéini ass virgesinn, datt si sech konforméieren?

4) Geet d’Regierung dovun aus, datt d’Fraise fir dés Formalitéiten ze verwalten, duerch dés
Moossnam wierte steigen? Falls jo, a wéi engem Emfang? Falls net, firwat net?

5) Ginn d’Bierger am Virfeld iwwert dés Neierung informéiert, fir deier Oppraisser an och eventuell
Konflikter mat den Déngschtleeschter ze vermeiden?

6) Geet d’Regierung net dovun aus, datt et opgrond vun dar Neierung zu engem Abroch vun de
Bestellungen am énneschte Praissegment kéint kommen? Vu wéi vill zousatzlechen, respektiv
wéi vill manner Recetten opgrond vun dar Moossnam geet d’Regierung fir d’Méint Juli bis
Dezember aus?

7) Wéi verdréit déi Praxis sech mat der Promotioun vum internationale Frdihandel duerch
d’Regierung an d’Europdesch Unioun? Riskéiert déi Moossnam net zu zousatzlechen
internationalen Handelskonflikter a géigesditegen Zollerhéijungen ze féieren?

Mat déiwem Respekt, g&&(z }f

Alexandra Schoos
Deputéiert

